
දේව්යා  දූත  සංවාදෝ  නාම  පංචමෝ  ධ්යායඃ  ॥

අස්ය  ශ්රී  උත්තරචරිත්රස්ය  රුද්ර  ඍෂිඃ  ।  ශ්රී
මහාසරස්වතී  දේවතා  ।  අනුෂ්ටුප්ඡංධඃ  ।භීමා  ශක්තිඃ  ।
භ්රාමරී  බීජම්  ।  සූර්යස්තත්වම්  ।  සාමවේදඃ  ।
ස්වරූපම්  ।  ශ්රී  මහාසරස්වතිප්රීත්යර්ථේ  ।
උත්තරචරිත්රපාඨේ  විනියෝගඃ  ॥

ධ්යානං
ඝංටාශූලහලානි  ශංඛ  මුසලේ  චක්රං  ධනුඃ  සායකං
හස්තාබ්ජෛර්ධදතීං
ඝනාංතවිලසච්ඡීතාංශුතුල්යප්රභාං
ගෞරී  දේහ  සමුද්භවාං  ත්රිජගතාං  ආධාරභූතාං  මහා
පූර්වාමත්ර  සරස්වතී  මනුභජේ
ශුංභාදිදෛත්යාර්දිනීං॥

॥ඍෂිරුවාච॥  ॥  1 ॥

පුරා  ශුංභනිශුංභාභ්යාමසුරාභ්යාං  ශචීපතේඃ
ත්රෛලෝක්යං  යජ්ඤ්ය  භාගාශ්ච  හෘතා  මදබලාශ්රයාත්  ॥ 2
॥

තාවේව  සූර්යතාං  තද්වදධිකාරං  තථෛංදවං
කෞබේරමථ  යාම්යං  චක්රාංතේ  වරුණස්ය  ච
තාවේව  පවනර්ද්ධිऽං  ච  චක්රතුර්වහ්නි  කර්මච
තතෝ  දේවා  විනිර්ධූතා  භ්රෂ්ටරාජ්යාඃ  පරාජිතාඃ  ॥ 3॥

හෘතාධිකාරාස්ත්රිදශාස්තාභ්යාං  සර්වේ  නිරාකෘතා।
මහාසුරාභ්යාං  තාං  දේවීං  සංස්මරංත්යපරාජිතාං  ॥ 4॥

තයාස්මාකං  වරෝ  දත්තෝ  යධාපත්සු  ස්මෘතාඛිලාඃ।
භවතාං  නාශයිෂ්යාමි  තත්ක්ෂණාත්පරමාපදඃ  ॥ 5॥

ඉතිකෘත්වා  මතිං  දේවා  හිමවංතං  නගේශ්වරං।
ජග්මුස්තත්ර  තතෝ  දේවීං  විෂ්ණුමායාං
ප්රතුෂ්ටුවුඃ  ॥ 6॥



දේවා  ඌචුඃ

නමෝ  දේව්යෛ  මහාදේව්යෛ  ශිවායෛ  සතතං  නමඃ।
නමඃ  ප්රකෘත්යෛ  භද්රායෛ  නියතාඃ  ප්රණතාඃ  ස්මතාං  ॥ 6॥

රෞද්රාය  නමෝ  නිත්යායෛ  ගෞර්යෛ  ධාත්ර්යෛ  නමෝ  නමඃ
ජ්යෝත්ස්නායෛ  චේංදුරූපිණ්යෛ  සුඛායෛ  සතතං  නමඃ  ॥ 8॥

කළ්යාණ්යෛ  ප්රණතා  වෘද්ධ්යෛ  සිද්ධ්යෛ  කුර්මෝ  නමෝ
නමඃ।
නෛරෘත්යෛ  භූභෘතාං  ලක්ෂ්මෛ  ශර්වාණ්යෛ  තේ  නමෝ  නමඃ  ॥ 9
॥

දුර්ගායෛ  දුර්ගපාරායෛ  සාරායෛ  සර්වකාරිණ්යෛ
ඛ්යාත්යෛ  තථෛව  කෘෂ්ණායෛ  ධූම්රායෛ  සතතං  නමඃ  ॥ 10॥

අතිසෞම්යතිරෞද්රායෛ  නතාස්තස්යෛ  නමෝ  නමඃ
නමෝ  ජගත්ප්රතිෂ්ඨායෛ  දේව්යෛ  කෘත්යෛ  නමෝ  නමඃ  ॥ 11॥

යාදේවී  සර්වභූතේෂූ  විෂ්ණුමායේති  ශබ්ධිතා।
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 12

යාදේවී  සර්වභූතේෂූ  චේතනේත්යභිධීයතේ।
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 13॥

යාදේවී  සර්වභූතේෂූ  බුද්ධිරූපේණ  සංස්ථිතා।
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 14॥

යාදේවී  සර්වභූතේෂූ  නිද්රාරූපේණ  සංස්ථිතා।
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 15॥

යාදේවී  සර්වභූතේෂූ  ක්ෂුධාරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 16॥

යාදේවී  සර්වභූතේෂූ  ඡායාරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 17॥

යාදේවී  සර්වභූතේෂූ  ශක්තිරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 18॥

යාදේවී  සර්වභූතේෂූ  තෘෂ්ණාරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 19॥

යාදේවී  සර්වභූතේෂූ  ක්ෂාංතිරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 20॥



යාදේවී  සර්වභූතේෂූ  ජාතිරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 21॥

යාදේවී  සර්වභූතේෂූ  ලජ්ජාරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 22॥

යාදේවී  සර්වභූතේෂූ  ශාංතිරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 23॥

යාදේවී  සර්වභූතේෂූ  ශ්රද්ධාරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 24॥

යාදේවී  සර්වභූතේෂූ  කාංතිරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 25॥

යාදේවී  සර්වභූතේෂූ  ලක්ෂ්මීරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 26॥

යාදේවී  සර්වභූතේෂූ  වෘත්තිරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 27॥

යාදේවී  සර්වභූතේෂූ  ස්මෘතිරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 28॥

යාදේවී  සර්වභූතේෂූ  දයාරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 29॥

යාදේවී  සර්වභූතේෂූ  තුෂ්ටිරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 30॥

යාදේවී  සර්වභූතේෂූ  මාතෘරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 31॥

යාදේවී  සර්වභූතේෂූ  භ්රාංතිරූපේණ  සංස්ථිතා
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 32॥

ඉංද්රියාණාමධිෂ්ඨාත්රී  භූතානාං  චාඛිලේෂු  යා।
භූතේෂු  සතතං  තස්යෛ  ව්යාප්ති  දේව්යෛ  නමෝ  නමඃ  ॥ 33॥

චිතිරූපේණ  යා  කෘත්ස්නමේත  ද්ව්යාප්ය  ස්ථිතා  ජගත්
නමස්තස්යෛ , නමස්තස්යෛ ,නමස්තස්යෛ  නමෝනමඃ  ॥ 34॥

ස්තුතාසුරෛඃ  පූර්වමභීෂ්ට  සංශ්රයාත්තථා
සුරේංද්රේණ  දිනේෂුසේවිතා।
කරෝතුසා  නඃ  ශුභහේතුරීශ්වරී



ශුභානි  භද්රාණ්ය  භිහංතු  චාපදඃ  ॥ 35॥

යා  සාංප්රතං  චෝද්ධතදෛත්යතාපිතෛ
රස්මාභිරීශාචසුරෛර්නමශ්යතේ।
යාච  ස්මතා  තත් ​ක්ෂණ  මේව  හංති  නඃ
සර්වා  පදෝභක්තිවිනම්රමූර්තිභිඃ  ॥ 36॥

ඍෂිරුවාච॥

ඒවං  ස්තවාභි  යුක්තානාං  දේවානාං  තත්ර  පාර්වතී।
ස්නාතුමභ්යායයෞ  තෝයේ  ජාහ්නව්යා  නෘපනංදන  ॥ 37॥

සාබ්රවීත්තාන්  සුරාන්  සුභ්රූර්භවද්භිඃ
ස්තූයතේऽත්ර  කා
ශරීරකෝශතශ්චාස්යාඃ  සමුද්භූතාऽ  බ්රවීච්ඡිවා  ॥ 38॥

ස්තෝත්රං  මමෛතත්ක්රියතේ  ශුංභදෛත්ය  නිරාකෘතෛඃ
දේවෛඃ  සමේතෛඃ  සමරේ  නිශුංභේන  පරාජිතෛඃ  ॥ 39॥

ශරීරකෝශාද්යත්තස්යාඃ  පාර්වත්යා  නිඃසෘතාංබිකා।
කෞශිකීති  සමස්තේෂු  තතෝ  ලෝකේෂු  ගීයතේ  ॥ 40॥

තස්යාංවිනිර්ගතායාං  තු  කෘෂ්ණාභූත්සාපි
පාර්වතී।
කාළිකේති  සමාඛ්යාතා  හිමාචලකෘතාශ්රයා  ॥ 41॥

තතෝऽංබිකාං  පරං  රූපං  බිභ්රාණාං  සුමනෝහරම්  ।
දදර්ශ  චණ්දෝ  මුණ්දශ්ච  භෘත්යෞ  ශුංභනිශුංභයෝඃ  ॥ 42॥

තාභ්යාං  ශුංභාය  චාඛ්යාතා  සාතීව  සුමනෝහරා।
කාප්යාස්තේ  ස්ත්රී  මහාරාජ  භාස  යංතී  හිමාචලම්  ॥ 43॥

නෛව  තාදෘක්  ක්වචිද්රූපං  දෘෂ්ටං  කේනචිදුත්තමම්।
ජ්ඤායතාං  කාප්යසෞ  දේවී  ගෘහ්යතාං  චාසුරේශ්වර  ॥ 44॥

ස්ත්රී  රත්න  මතිචාර්වංජ්ගී
ද්යෝතයංතීදිශස්ත්විෂා।
සාතුතිෂ්ටති  දෛත්යේංද්ර  තාං  භවාන්  ද්රෂ්ටු
මර්හති  ॥ 45॥

යානි  රත්නානි  මණයෝ  ගජාශ්වාදීනි  වෛ  ප්රභෝ।
ත්රෛ  ලෝක්යේතු  සමස්තානි  සාංප්රතං  භාංතිතේ  ගෘහේ  ॥
46॥



ඓරාවතඃ  සමානීතෝ  ගජරත්නං  පුනර්දරාත්।
පාරිජාත  තරුශ්චායං  තථෛවෝච්චෛඃ  ශ්රවා  හයඃ  ॥ 47॥

විමානං  හංසසංයුක්තමේතත්තිෂ්ඨති  තේऽංගණේ।
රත්නභූත  මිහානීතං  යදාසීද්වේධසෝऽද්භුතං  ॥ 48॥

නිධිරේෂ  මහා  පද්මඃ  සමානීතෝ  ධනේශ්වරාත්।
කිංජල්කිනීං  දදෞ  චාබ්ධිර්මාලාමම්ලානපජ්කජාං  ॥ 49
॥

ඡත්රං  තේවාරුණං  ගේහේ  කාංචනස්රාවි  තිෂ්ඨති।
තථායං  ස්යංදනවරෝ  යඃ  පුරාසීත්ප්රජාපතේඃ  ॥ 50॥

මෘත්යෝරුත්ක්රාංතිදා  නාම  ශක්තිරීශ  ත්වයා  හෘතා।
පාශඃ  සලිල  රාජස්ය  භ්රාතුස්තව  පරිග්රහේ  ॥ 51॥

නිශුංභස්යාබ්ධිජාතාශ්ච  සමස්තා  රත්න  ජාතයඃ।
වහ්නිශ්චාපි  දදෞ  තුභ්ය  මග්නිශෞචේ  ච  වාසසී  ॥ 52॥

ඒවං  දෛත්යේංද්ර  රත්නානි  සමස්තාන්යාහෘතානි  තේ
ස්ත්ර්රී  රත්න  මේෂා  කල්යාණී  ත්වයා  කස්මාන්න
ගෘහ්යතේ  ॥ 53॥

ඍෂිරුවාච।

නිශම්යේති  වචඃ  ශුංභඃ  ස  තදා  චංඩමුංඩයෝඃ।
ප්රේෂයාමාස  සුග්රීවං  දූතං  දේව්යා  මහාසුරං  ॥ 54॥

ඉති  චේති  ච  වක්තව්යා  සා  ගත්වා  වචනාන්මම।
යථා  චාභ්යේති  සංප්රීත්යා  තථා  කාර්යං  ත්වයා  ලඝු  ॥ 55
॥

සතත්ර  ගත්වා  යත්රාස්තේ  ශෛලෝද්දෝශේऽතිශෝභනේ।
සාදේවී  තාං  තතඃ  ප්රාහ  ශ්ලක්ෂ්ණං  මධුරයා  ගිරා  ॥ 56॥

දූත  උවාච॥

දේවි  දෛත්යේශ්වරඃ  ශුංභස්ත්රෙලෝක්යේ  පරමේශ්වරඃ।
දූතෝऽහං  ප්රේෂි  තස්තේන  ත්වත්සකාශමිහාගතඃ  ॥ 57॥

අව්යාහතාජ්ඤඃ  සර්වාසු  යඃ  සදා  දේවයෝනිෂු।
නිර්ජිතාඛිල  දෛත්යාරිඃ  ස  යදාහ  ශෘණුෂ්ව  තත්  ॥ 58॥

මමත්රෛලෝක්ය  මඛිලං  මමදේවා  වශානුගාඃ।
යජ්ඤභාගානහං  සර්වානුපාශ්නාමි  පෘථක්  පෘථක්  ॥ 59॥



ත්රෛලෝක්යේවරරත්නානි  මම  වශ්යාන්යශේෂතඃ।
තථෛව  ගජරත්නං  ච  හෘතං  දේවේංද්රවාහනං  ॥ 60॥

ක්ෂීරෝදමථනෝද්භූත  මශ්වරත්නං  මමාමරෛඃ।
උච්චෛඃශ්රවසසංජ්ඤං  තත්ප්රණිපත්ය  සමර්පිතං  ॥ 61॥

යානිචාන්යානි  දේවේෂු  ගංධර්වේෂූරගේෂු  ච  ।
රත්නභූතානි  භූතානි  තානි  මය්යේව  ශෝභනේ  ॥ 62॥

ස්ත්රී  රත්නභූතාං  තාං  දේවීං  ලෝකේ  මන්යා  මහේ  වයං।
සා  ත්වමස්මානුපාගච්ඡ  යතෝ  රත්නභුජෝ  වයං  ॥ 63॥

මාංවා  මමානුජං  වාපි  නිශුංභමුරුවික්රමම්।
භජත්වං  චංචලාපාජ්ගි  රත්න  භූතාසි  වෛ  යතඃ  ॥ 64॥

පරමෛශ්වර්ය  මතුලං  ප්රාප්ස්යසේ  මත්පරිග්රහාත්।
ඒතද්භුද්ථ්යා  සමාලෝච්ය  මත්පරිග්රහතාං  ව්රජ  ॥ 65॥

ඍෂිරුවාච॥

ඉත්යුක්තා  සා  තදා  දේවී  ගංභීරාංතඃස්මිතා  ජගෞ।
දුර්ගා  භගවතී  භද්රා  යයේදං  ධාර්යතේ  ජගත්  ॥ 66॥

දේව්යුවාච॥

සත්ය  මුක්තං  ත්වයා  නාත්ර
මිථ්යාකිංචිත්ත්වයෝදිතම්।
ත්රෛලෝක්යාධිපතිඃ  ශුංභෝ  නිශුංභශ්චාපි  තාදෘශඃ  ॥ 67
॥

කිං  ත්වත්ර  යත්ප්රතිජ්ඤාතං  මිථ්යා  තත්ක්රියතේ
කථම්।
ශ්රූයතාමල්පභුද්ධිත්වාත්  ත්ප්රතිජ්ඤා  යා  කෘතා
පුරා  ॥ 68॥

යෝමාං  ජයති  සජ්ග්රාමේ  යෝ  මේ  දර්පං  ව්යපෝහති।
යෝමේ  ප්රතිබලෝ  ලෝකේ  ස  මේ  භර්තා  භවිෂ්යති  ॥ 69॥

තදාගච්ඡතු  ශුංභෝऽත්ර  නිශුංභෝ  වා  මහාසුරඃ।
මාං  ජිත්වා  කිං  චිරේණාත්ර  පාණිංගෘහ්ණාතුමේලඝු  ॥ 70
॥

දූත  උවාච॥



අවලිප්තාසි  මෛවං  ත්වං  දේවි  බ්රූහි  මමාග්රතඃ।
ත්රෛලෝක්යේකඃ  පුමාංස්තිෂ්ටේද්  අග්රේ
ශුංභනිශුංභයෝඃ  ॥ 71॥

අන්යේෂාමපි  දෛත්යානාං  සර්වේ  දේවා  න  වෛ  යුධි।
කිං  තිෂ්ඨංති  සුම්මුඛේ  දේවි  පුනඃ  ස්ත්රී
ත්වමේකිකා  ॥ 72॥

ඉංද්රාද්යාඃ  සකලා  දේවාස්තස්ථුර්යේෂාං  න  සංයුගේ।
ශුංභාදීනාං  කථං  තේෂාං  ස්ත්රී  ප්රයාස්යසි
සම්මුඛම්  ॥ 73॥

සාත්වං  ගච්ඡ  මයෛවෝක්තා  පාර්ශ්වං  ශුංභනිශුංභයෝඃ।
කේශාකර්ෂණ  නිර්ධූත  ගෞරවා  මා  ගමිෂ්යසි॥ 74॥

දේව්යුවාච।

ඒවමේතද්  බලී  ශුංභෝ  නිශුංභශ්චාතිවීර්යවාන්।
කිං  කරෝමි  ප්රතිජ්ඤා  මේ  යදනාලෝචිතාපුරා  ॥ 75॥

සත්වං  ගච්ඡ  මයෝක්තං  තේ  යදේතත්ත්සර්ව  මාදෘතඃ।
තදාචක්ෂ්වා  සුරේංද්රාය  ස  ච  යුක්තං  කරෝතු  යත්  ॥ 76॥

॥  ඉති  ශ්රී  මාර්කංඩේය  පුරාණේ  සාවර්නිකේ  මන්වංතරේ
දේවි  මහත්ම්යේ  දේව්යා  දූත  සංවාදෝ  නාම  පංචමෝ
ධ්යායඃ  සමාප්තම්  ॥

ආහුති
ක්ලීං  ජයංතී  සාංගායෛ  සායුධායෛ  සශක්තිකායෛ
සපරිවාරායෛ  සවාහනායෛ  ධූම්රාක්ෂ්යෛ
විෂ්ණුමායාදි  චතුර්විංශද්  දේවතාභ්යෝ  මහාහුතිං
සමර්පයාමි  නමඃ  ස්වාහා  ॥

